
គោលការណ៍ និងនិតិវិធីគាំពារកុមារ
Child Protection Policy and Procedure
ថ្ងៃទី​១៥​ ខែ មិនា ឆ្នាំ២០១២
Version 1

មាតិកា
១.សេចក្តីផ្តើមៈ

    ១.១ គោលការណ៍គាំពារកុមាររបស់អង្គការការិតាសកម្ពុជា

    ១.២ និយមន័យការរំលោភបំពានលើកុមារ

    ១.៣ ការគោលការណ៍ និងនិតិវិធីគាំពារកុមារ

    ១.៤ មធ្យោបាយរបស់ អង្គការការិតាសកម្ពុជា ក្នុងការគាំពារកុមារ

២.គោលការណ៏អនុវត្ត

    ២.១ ការជ្រើសរើសបុគ្គលិកថ្មី

        ២.១.២សេចក្តីប្រកាសពីខ្លួនឯងអំពីការផ្តន្ទាទោស 

        ២.១.១ ពិនិត្យរកបុគ្គលធានាដែលបេក្ខជនស្គាល់

        ២.១.៣ ការប្តេជ្ញាទៅនឹងគោលការណ៍គាំពារកុមារ និងការចុះហត្ថលេខាលើក្រុមប្រតិបត្តិ

៣.ការអប់រំ និងការបណ្តុះបណ្តាល

៤.សេចក្តីណែនាំពីឥរិយាបថ (ក្រមប្រតិបត្តិ)ការងារកុមារក្នុងកម្មវិធី

៥.ការផ្សព្វផ្សាយ និង ទំនាក់ទំនងផ្នែកខាងក្នុង-ក្រៅ
៦. ការអន្តរាគមន៍
       ៦.១ ការអន្តរាគមន៍តម្រូវការសម្រាប់ការរាយការណ៍ និងដំណើរការ​​​ឆ្លើយតប
       ៦.២ សេចក្តីណែនាំលើការរាយការណ៍ និងការតបត

៧.ការអនុវត្តន៍គោលការណ៍ និងនិតិវិធីសម្រាប់គាំពារកុមារ
៨. ការរក្សាភាពសំងាត់
៩.បទដ្ឋានស្តីពីការគាំពារកុមារ

១០.ក្រមប្រតិបត្តិ (ផ្តោតលើសិទ្ធិកុមារ)

១១.ឧបសម្ព័ន

   ១១.១ ដំណើរការសម្រាប់រាយការណ៍អំពីការបំពានដែលសង្ស័យ

   ១១.២ វិធីវាស់វែង

   ១១.៣ សេចក្តីប្រកាសអំពីខ្លួនឯង

   ១១.៤ ការគាំពារកុមារ-ទម្រង់របាយការណ៍

   ១១.៥ ទម្រង់ស្នើសុំថតរូប សំលេង រឺ ថតវីដេអូ

១.សេចក្តីផ្តើម

អង្គការការីតាសគឺជាអង្គការមិនមែនរដ្ឋាភិបាលដែលបង្កើតឡើងដោយព្រះសហគមន៏កាតូលិកកម្ពុជា ដើម្បី​ចូលរួមចំណែកលើសកម្មភាពមនុស្សធម៌និងការអភិវឌ្ឍន៏សង្គម។

ការីតាសកម្ពុជា បានចាប់ផ្តើមសកម្មភាពជាលើកដំបូងនៅប្រទសកម្ពុជានាឆ្នាំ១៩៧២ ដើម្បីជួយ​ជន​រងគ្រោះ​ដោយសារសង្រ្គាម និង​បានបំពេញមុខងារមនុស្សធម៌រហូតដល់​ឆ្នាំ១៩៧៥ដែលនៅពេល​នោះ​អង្គការការីតាសកម្ពុជា​​ត្រូវ​បង្ខំអោយ​ចាក​ចេញពីប្រទេសកម្ពុជា។ការីតាសកម្ពុជាបានបង្កើត
 ឡើង​សារ​ជា​ថ្មីនៅប្រទេស​កម្ពុជានា​ឆ្នាំ ១៩៩០​ ក្រោម​អនុស្សារណៈ​យោគយល់ជាមួយរដ្ឋាភិបាល លើកម្មភាព​មនុស្សធម៌និងអភិវឌ្ឍន៍សុខមាលភាពប្រជាជ​នក្រីក្រ​។​ អង្គការការីតាសកម្ពុជាជាសមាជិកនៃអង្គការ​ការីតាស​អន្តរជាតិ​មានការិយាល័យនៅទីក្រុងរ៉ូមប្រទេសអ៊ីតាលី និង​ ដែលមានបណ្តាញ​សមាជិក អង្គការ​ការីតាសចំនួន​១៦៧​ប្រទេសនៅលើសកលលោក។

ការីតាស(CARITAS)ជាពាក្យពេញនៃអក្សរឡាតាំងមានអត្ថន័យយថាមេត្តាករុណាឬសេចក្តីស្រឡាញ់

ខ. ទស្សនៈវិស័យ

“សង្គមមួយដែលមានយុត្តិធម៌មានការគោរពសិទ្ធិគ្នាទៅវិញទៅមក ការអភិវឌ្ឍន៍នៃមនុស្សត្រូវបានលើកកម្ពស់​តាម​រយៈការពង្រឹងសមត្ថភាពដល់សហគមន៍មូលដ្ឋាន ”

គ. បេសកកម្ម

កសាងសហគមន៍ប្រកបដោយសន្តិភាពនិងការអភិវឌ្ឍន៍និរន្តរភាពមានសាមគ្គីភាពរវាងគ្នានិងគ្នា​  និងលើកកម្ពស់​​សេចក្តីថ្លៃថ្នូររបស់មនុស្សពិសេសជនក្រីក្រនិងអ្នកងាយរងគ្រោះ។
ឃ. គោលការណ៍ដឹកនាំនិងគុណតម្លៃ

-លើកកម្ពស់សេចក្តីថ្លៃថ្នូររបស់មនុស្ស

-សមភាពយេនឌ័រ

-បរិស្ថាននិងនិរន្តរភាពកសិកម្ម

-ភាពម្ចាស់ការនិង​សហការល្អ

-ជួយទំនុកបម្រុងអ្នកជម្ងឺ​​    និង​ចំពោះអ្នកដែលមានតម្រូវការជាមូលដ្ឋាន

-លើកកម្ពស់ការអភិវឌ្ឍន៏រួមបញ្ចូលគ្នាមិនមានការរើសអើង

-កសាងភាពជាដៃគូរនិងសហប្រតិបត្តិការ

បច្ចុប្បន្នអង្គការការីតាសកម្ពុជាមានសកម្មភាពអភិវឌ្ឍន៍រួមសហប្រតិបត្តិការជាមួយរាជរដ្ឋាភិបាលកម្ពុជាក្នុងតំបន់គោលដៅចំនួន១0រាជធានីខេត្តដែលរួមមានៈរាជធានីភ្នំពេញ, ខេត្តក្រចេះ, ខេត្តកណ្តាល,  ខេត្តកំពង់ចាម​ខេត្តសៀមរាបខេត្តកំពង់ធំ, ខេត្តព្រះវិហារ, ខេត្តបាត់ដំបង, ខេត្តមណ្ឌលគីរីនិងខេត្តតាកែវដែលមាន​កម្មវិធី​ដូចខាងក្រោម៖

១-អភិវឌ្ឍន៍សហគមន៍មូលដ្ឋាន

២-លើកកម្ពស់សន្តិសុខស្បៀងនិងអភិវឌ្ឍន៍និរន្តរភាពមុខរបរចិញ្ចឹមជីវិត

៣-អភិវឌ្ឍន៍សុខភាពសហគមន៍

៤-ថែទាំនិងព្យាបាលអ្នកផ្ទុកមេរោគអេដស៍

៥-ថែទាំសុខភាពនិងបណ្តុះបណ្តាលជំនាញវិជ្ជាជីវៈទណ្ឌិតក្នុងពន្ឋនាគារ

៦-ថែទាំនិងព្យាបាលសុខភាពផ្លូវចិត្តកុមារនិងមនុស្សពេញវ័យ

៧-ថែទាំនិងព្យាបាលសុខភាពភ្នែកនិងបណ្តុះបណ្តាលឯកទេសចក្ខុរោគ​  

៨-លើកកម្ពស់សិទ្ឋិជាមូលដ្ឋានយេនឌ័រនិងការប្រឆាំងនឹងការជួញដូរមនុស្ស

៩-អប់រំនិងបណ្តុះបណ្តាលជំនាញវិជ្ជាជីវៈយុវជនក្រីក្រ

១០-ឆ្លើយតបនិងការត្រៀមបង្ការគ្រោះមហន្តរាយ

១.១ គោលការណ៍គាំពារកុមាររបសអ់ង្គការការីតាសកម្ពុជា

អង្គការការីតាសកម្ពុជាបានបង្កើតគោលការណ៏នេះ ដើម្បីណែនាំបុគ្គលិកនិងអ្នកពាក់ពន្ឋ័ឱ្យមានការយល់ដឹងនិងត្រូវការពារកុមារលើគ្រប់ទម្រង់នៃ អំពើ ហឹង្សា ការធ្វើអោយរបួស ឬការការបៀតបៀនលើរាងកាយ លើផ្លូវចិត្ត ការមិនអើពើរ ការធ្វើបាបឬការកេងប្រវញ្ច័រូមទាំងការបៀតបៀនខាងផ្លូវភេទ ក្នុងអំឡុងពេលដែលកុមារស្ថិតនៅក្រោមការចិញ្ចឹមបីបាច់របស់ឪពុកម្តាយ ឬ បុគ្គលផ្សេងទៀតដែរ
មានភារៈថែទាំកុមារ។(អនុសញ្ញារបស់អង្គការសហប្រជាជាតិស្តីអំពីសិទ្ធិកុមារឆ្នាំ១៩៨៩ប្រការទី១៩)
គោលការណ៍របស់អង្គការការីតាសកម្ពជារៀបចំឡើងផ្អែកលើអនុសញ្ញារបស់អង្គការសប្រជជាតិ អំពីសិទ្ឋិកុមារ និង ស្របទៅតាមរដ្ឋធម្មនុញ្ញៃនព្រះរាជាណាចក្រកម្ពុជា។ គោលការណ៍នេះផ្តល់នូវ បទដ្ឋានណែនាំនិងប្រតិបត្តិ សំរាប់ឱ្យបុគ្គលិកនិងអង្គការផ្សេងៗបានយល់ដឹងពី ការការពារ និងអន្តរាគមន៍ឆ្លើយតបទៅលើការរំលោភបំពានកុមារ។

១.២ និយមន័យការរំលោភបំពានលើកុមារ
កុមារ មានន័យថាគ្រប់មនុស្សជាតិដែលមានអាយុក្រោមដប់ប្រាំបីឆ្នាំ។ ការរំលោភបំពានកុមារមានន័យថាការរំលោភបំពានផ្លូវភេទ ការបង្កគ្រោះថ្នាក់ផ្នែករូបរាងកាយ ស្មារតី និង ការមិនយកចិត្តទុកដាក់ ដោយចេតនា ចំពោះកុមារណាម្នាក់។ 

អង្គការការីតាសកម្ពុជាប្រើប្រាស់និយមន័យការរំលោភបំពានកុមារដោយផ្អែកលើ អង្គការសុខភាពពិភពលោក និងបទដ្ឋានគាំពាកុមារ កំព្រានិងកុមារងាយរងគ្រោះរបស់ក្រសួងសង្គមកិច្ចអតិតយុទ្ឋជននិងស្តាយុវនិតិសម្បទា ដែលនិយមន័យនេះមានចែងលំអិតដូចខាងក្រោមៈ 
ការរំលោភបំពានផ្នែកផ្លូវកាយ ៖ កើតឡើងនៅពេលដែលបុគ្គលម្នាក់ធ្វើការគំរាមកំហែង ឬធ្វើឱ្យមាន របួសលើកុមារដោយចេតនាដែលមានសណ្ឋានដូចជា ការទះនឹងដៃ ការមួលក្តិច ការរុញច្រាន ការចាប់អង្រួន កញ្ឆក់ ឬការធ្វើឱ្យរលាក ការរងរបួសមានដូចជា ស្នាមជាំ ការមុត រលាក ឬ ការបាក់ឆ្អឹង ជាដើម។ 

ការរំលោភបំពានផ្នែកអារម្មណ៍ ៖ គឺជាការវាយប្រហារដោយពាក្យសំដីច្រំដែលៗ អោយប៉ះពាល់ទៅដល់កិត្តិយស ទឹកចិត្ត តំលៃរបស់កុមារ ដូចជា ការនិយាយមើលងាយ ការគំរាមកំហែង ការនិយាយចំអក ការសំឡុតបំភ័យ និងការទុកអោយនៅឯកកោ ឬ បង្ខាំងកុមារ។

ការរំលោភបំពានផ្លូវភេទៈ គឺជាសកម្មភាពទាំងឡាយណាដែលពាក់ព័ន្ធទៅនឹងការបំពាន ឬការកេងប្រវ័ញ្ចផ្លូវភេទលើកុមារដោយបន្សល់នូវស្នាមរបួសឬមិនបន្សល់នូវស្នាមរបួស។ ការរំលោភបំពានផ្លូវភេទលើកុមារគឺជាអំពើហឹង្សាផ្លូវកាយកុមារ តាមរយៈទំនាក់ទំនងផ្លូវភេទឬអំពើហឹង្សាផ្លូវ  អារម្មណ៍ដោយពាក្យសំដី និងដោយការមើលអំពើអាសអាភាស ។

ការមិនយកចិត្តទុកដាក់ ៖ គឺជាការមិនបានអើពើទៅលើ់តម្រូវការជាមូលដ្ឋានរបស់កុមារមានដូចជាៈ

-តម្រូវការផ្លូវកាយ ៖ មានដូចជា សំលៀកបំពាក់​ អាហារគ្រប់គ្រាន់ សុខភាពអនាម័យ ជំរក និងការគ្រប់គ្រងថែទាំយ៉ាងសមស្រប។

-តម្រូវការផ្នែកវិជ្ជសាស្ត្រ ៖ មានដូចជាការថែទាំសុខភាពផ្លូវចិត្ត និងសុខភាពទូទៅ។

-តម្រូវការផ្នែកអារម្មណ៍ ៖ មានដូចជាឱកាសសម្រាប់ការអភិវឌ្ឍន៍ផ្លូវចិត្ត និងផ្នែកអារម្មណ៍។ 

-តម្រូវការផ្នែកអប់រំ ៖ ទទួលបានការអប់រំ និង ទទួលបានប្រភពធនធាននៃការអប់រំផ្សេងៗ។ 

១.៣ គោលបំណងក្នុងការបង្កើតគោលការណ៍គាំពារកុមារ
· ដើម្បីបញ្ជៀសកុមារឱ្យចាកផុតពីការធ្វើទុក្ខទោសដោយចេតនាក្តី និងដោយអចេតនាក្តីទៅលើការរំលោភបំពានទាំងផ្លូវកាយ ផ្លូវចិត្ត ផ្លូវភេទ និងការមិនយកចិត្តទុកដាក់

· ជាកន្លែងដែលកុមារយល់ថាមានសុវត្ថិភាព ភាពកក់ក្តៅ ទំនុកចិត្ត អាចបញ្ចោញគំនិតយោបល់  និងជាកន្លែងដែលកុមារត្រូវបានគេគោរពឱ្យតំលៃ និងផ្តល់អំណាច។
១.៤ មធ្យោយបាយ រឺ និតិវិធីរបស់អង្គការការីតាសកម្ពុជាក្នុងការ
​​​      គាំពារកុមារ

អង្កការការីតាសកម្ពុជាប្តេជ្ញាគាំពារកុមារឱ្យរួចផុតពីការរំលោភបំពានគ្រប់ទម្រង់ទាំងអស់តាមរយៈ 

ការយល់ដឹង ៖ យើងធានាថាបុគ្គលិកទាំងអស់ សមាជិកថ្នាក់គ្រប់គ្រង អ្នកស្ម័គ្រចិត្ត និង    ស្ថាប័នដៃគូយល់ដឹងអំពីបញ្ហារំលោភបំពានលើកុមារ និងគ្រោះថ្នាក់ទៅដល់កុមារ។ 

ការការពារ ៖ តាមរយៈការយល់ដឹងសេចក្តីណែនាំ និងការប្រត្តិបត្តិដ៏ល្អយើងធានាថាបុគ្គលិក សមាជិកថ្នាក់គ្រប់គ្រង អ្នកស្ម័គ្រចិត្ត និងដៃគូទាំងអស់ចូលរួមបញ្ចៀស និង លុបបំបាត់ការរំលោភបំពានកុមារ។

ការធ្វើរបាយការណ៍ ៖ យើងធានាថាបុគ្គលិក សមាជិកថ្នាក់គ្រប់គ្រង អ្នកស្ម័គ្រចិត្ត និងដៃគូទាំងអស់យល់ដឹងយ៉ាងច្បាស់អំពីជំហ៊ានក្នុងការចាត់វិធានការនៅពេលមានការំលោភបំពានលើកុមារ
ការឆ្លើយតប ៖ យើងធានាថាយើងចាត់វិធានការត្រឹមត្រូវនៅពេលមានការលើកឡើងពីកង្វល់ដែលអាចនាំឱ្យមានការបំពានលើកុមារ។ 

ការចូលរួម ៖ យើងធានាថាកុមារទាំងអស់ចូលរួមយ៉ាងសកម្មក្នុងការបង្កើតបរិយាកាសដែលមានសុវត្ថិភាព ហើយយើងយកចិត្តទុកដាក់បំផុតលើទស្សនៈ ការប្រាថ្នា និងកង្វល់របស់កុមារ។
ទីកន្លែង ៖ ធានាអោយមានបន្ទប់សម្រាប់បុគ្គលិកដែលជាស្ត្រីក្នុងការបំបៅដោះកូន (២ម៉ោងក្នុង១ថ្ងៃ) នៅគ្រប់ការិយាល័យរបស់ អង្គការការីតាសកម្ពុជា។
២.គោលការណ៏អនុវត្ត

២.១ សេចក្តីណែនាំមុនពេលជ្រើសរើសបុគ្គលិកថ្មី 

មុនពេលបេក្ខជនម្នាក់ត្រូវបានជ្រើសរើសឱ្យធ្វើការយើងគួរបំពេញលក្ខខ័ណ្ឌដូចខាងក្រោម ៖

២.១.១ ពិនិត្យរកបុគ្គលធានាដែលបេក្ខជនស្គាល់

មន្ត្រីការងារផ្នែកគាំពារកុមារ ឬ មន្ត្រីផ្នែកធនធានមនុស្សត្រូវសាកសួរព័ត៌មានជាមួយនឹងបុគ្គលធានាដែលបេក្ខជនបានស្គាល់អស់រយៈពេលយ៉ាងហោចណាស់១ឆ្នាំដោយរួមទាំងសមាជិកគ្រួសារផងដែរ។

២.១.២សេចក្តីប្រកាសពីខ្លួនឯងអំពីការផ្តន្ទាទោស 


បេក្ខជនដែលបានសំភាសន៍ជាប់ត្រូវចុះហត្ថលេខាទៅលើសេចក្តីប្រកាសខ្លួនឯងសម្រាប់ជាព័ត៌មាននៃការផ្តន្ទាទោសឬការស៊ើបអង្កេតផ្សេងៗពីមុនមក។    សេចក្តីប្រកាសអំពីខ្លួនឯងនេះរួមមានសេចក្តីថ្លែងការមួយដែលអនុញ្ញាតិឱ្យអង្គការការីតាសកម្ពុជាស្នើសុំនូវព័ត៌មានទំនាក់ទំនងដើម្បីជាការផ្ទៀងផ្ទាត់ទៅនឹងអ្វីដែលបេក្ខជនបានរៀបរាប់ដោយរួមមានទាំងការសាកសួរសំណួរ - ចំលើយផ្សេងៗរបស់អាជ្ញាធរពាក់ព័ន្ធ។   ក្នុងនោះក៏មានបញ្ចូលទាំងសិទ្ធិក្នុងការបញ្ឈប់កិច្ចសន្យាការងារផងដែរ ក្នុងករណីដែលរកឃើញថាបេក្ខជនមានពាក់ព័ន្ធទៅ នឹងកង្វល់នៃកិច្ចគាំពារកុមារ។ 


សូមពិនិត្យមើលសេចក្តីប្រកាសអំពីខ្លួនឯងនៅក្នុងសេចក្តីបន្ថែមនៃគោលការណ៍នេះ។

២.១.៣ ការប្តេជ្ញាទៅនឹងគោលការណ៍គាំពារកុមារ និងការចុះហត្ថលេខាលើក្រមប្រតិបត្តិ


បេក្ខជនដែលត្រូវបានសំភាសជាប់ជាស្ថាពរ ត្រូវចុះហត្ថលេខានៅលើសេចក្តីប្រកាសស្តីពី ការប្តេជ្ញាគោរពទៅ តាម គោលការណ៍គាំពារកុមារ ព្រមទាំងក្រមប្រតិបត្តិទៀតផង។ 


ព័ត៌មានទំនាក់ទំនងបុគ្គលធានា និងមន្ត្រីប៉ូលីស ក៏ដូចជាសេចក្តីប្រកាសអំពីខ្លួនឯងគួរត្រូវបានវាយតំលៃដោយ មន្ត្រីដែលបានតែងតាំងឱ្យទទួលខុសត្រូវលើកិច្ចគាំពារកុមារឬមន្ត្រីដែបាន  បណ្តុះបណ្តាលជាបុគ្គលិកផ្នែកធនធានមនុស្ស។ ប្រសិនបើបេក្ខជនណាមួយជាប់ពាក់ព័ន្ធទៅនឹងបទឧក្រិដ្ឋនៃការផ្តន្ទាទោសបុគ្គលិកផ្នែកកិច្ចគាំពារកុមារ ឬ បុគ្គលិកផ្នែកធនធានមនុស្សត្រូវទទួលខុសត្រូវនិងដឹកនាំដើម្បីកំណត់ថាតើបេក្ខជននោះអាចធ្វើឱ្យប៉ះពាល់ដល់កិច្ចគាំពារកុមារដែរឬទេ។ ព័ត៌មាននេះត្រូវរក្សាឱ្យសំងាត់ជាទីបំផុត នឹងត្រូវបំផ្លាញចោលភ្លាមៗនៅពេលដែលបេក្ខជនមិនត្រូវបានជ្រើសរើសឱ្យធ្វើការ។ 

៣.ការអប់រំ និងការបណ្តុះបណ្តាល

គ្រប់បុគ្គលិក និងដៃគូររបស់អង្គការការីតាសកម្ពុជា ត្រូវបានទទួលការបណ្តុះបណ្តាលអំពីគោលការណ៍ និង និតិវិធីគាំពាកុមារ។  បុគ្គលិកទាំងអស់ត្រូវ  យល់ដឹងពីនិតិវិធីក្នុងការអនុវត្តន៍គោល
ការណ៍ក្នុងការគាំពារកុមារ។
៤.សេចក្តីណែនាំឥរិយាបថ (ក្រមប្រតិបត្តិ)
ដើម្បីធានាថា អ្នកគ្រប់គ្រង បុគ្គលិក និស្សិតអន្ទេវេសិក អ្នកស្ម័គ្រចិត្ត និងដៃគូរពាក់ពន្ឋ័មានឥរិយាបថសមរម្យចំពោះកុមារ អង្គការការីតាសកម្ពុជាបានធ្វើសេចក្តីណែនាំដល់ពួកគេអោយយល់ច្បាស់ពីឥរិយាបថសមរម្យ ឬ មិនសមរម្យ ហើយបញ្ជៀសរាល់កំហុសឆ្គង ឬ ឥរិយាបថអវិជ្ជមានទាំងឡាយចំពោះកុមារព្រមទាំងបង្កើតនូវបរិយាកាសធ្វើឱ្យកុមារ មានសុវត្ថិភាព និងការគោរពដល់សិទ្ធិរបស់កុមារ ទាំងផ្លូវកាយ និង ផ្លូវចិត្ត។


សូមមើលអំពីក្រមប្រតិបត្តិរបស់អង្គការការីតាសកម្ពុជា     និងលិខិតបេសកកម្មដូចដែលមានរៀបរាប់នៅក្នុងក្រមប្រតិបត្តិនៅក្នុងសេចក្តីបន្ថែមនៃគោលការណ៍នេះ។ (ឧបសម្ពន្ឋ័ទី2)
៥.ការផ្សព្វផ្សាយ និង ទំនាក់ទំនងផ្នែកខាងក្នុង-ក្រៅ
អង្គការការីតាសកម្ពុជា ទទួលខុសត្រូវនូវរាល់ការប្រើប្រាស់ រូបថត សំលេង វីដេអូរ ដែលទាក់ទង និងកុមារជាសាធារណៈ (នៅក្នុងព្រឺត្តិបត្រ័, របាយការណ៍, បទបង្ហាញ គំរោងសំណើរ និងប្រពន្ឋ័ផ្សព្វផ្សាយផ្សេងៗ) ដោយមានការយល់ព្រមពីក្រុមគ្រួសារនិងសាម៉ីខ្លួនជាមុន។ (ឯកសារភ្ជាប់ទម្រង់ស្នើសុំ  ឧបសម្ពន្ឋ័ទី​១១.៥) រាល់រូបភាពរបស់កុមារមិនត្រូវបានកែតម្រូវ ឬ ក្លែងបន្លំខុសពីសភាពជាក់ស្តែង ក្នុងជីវភាពរស់នៅរបស់គាត់។ រូបភាពរបស់កុមារទាំងអស់ត្រូវបានបង្ហាញក្នុងភាពពេញលេញជាមនុស្សដោយរក្សានូវអត្តសញ្ញាណនិង ភាពថ្លៃថ្នូរជាមនុស្ស។ 

អង្គការការីតាសកម្ពុជានឹងត្រូវជៀសវាងនូវចំនុចដូចខាងក្រោម ៖

· សំលេង ពាក្យសំដី និងរូបភាពដែលអាចប៉ះពាល់ដល់កេរ្តិ៍ឈ្មោះ ឬ ធ្វើឱ្យរងគ្រោះ ភាពអៀនខ្មាស់របស់កុមារ ឧទាហរណ៏ដូចជាៈ រូបភាពរបស់កុមារទាំងឡាយដែលអាចមានន័យ ឬ   ការបកស្រាយទាក់ទិន និងបង្កឱ្យមានអំពើផ្លូវភេទ។ 

· ការធ្វើឱភាសកម្មដោយមិនបង្ហាញពីស្ថានភាពរបស់កុមារច្បាស់លាស់

· ការរើសអើងគ្រប់ប្រភេទ
· ការថតរូបក្រៅពីប្រធានបទ (រូបថតត្រូវមានចំណងជើងពន្យល់និងត្រូវស្របតាមប្រធានបទផងដែរ)។
៦.ការអន្តរាគមន៍


៦.១ ការរាយការណ៍ និងការឆ្លើយតប


ក្នុងករណីមានហេតុកើតឡើងត្រូវប្រញាប់ចាត់វិធានការបន្ទាន់និងសមស្របដោយយកចិត្តទុក
ដាក់ខ្ពស់លើកុមារ ដើម្បីរក្សាភាពថ្លៃថ្នូរនិងការពារកុមារអោយរួចផុតពីគ្រោះថ្នាក់់។ ទាំងកុមារទាំងបុគ្គលិកត្រូវយល់ដឹងច្បាស់ពីរបៀបរាយការណ៍ និងការឆ្លើយតបទៅនឹងហេតុដែលបានកើតឡើង។ ការីតាសត្រូវមាននិតិវិធីច្បាស់លាស់ប្រកបដោយតំលាភាព ដែលធានាឱ្យបុគ្គលិកទាំងអស់មិនព្រួយបារម្ភ និងមិនធ្វើអ្វីដែលជាភាពមិនសមរម្យ ថែមទាំងយល់ថាពួកគេមាន ទទួលបានការគាំទ្រយ៉ាងពេញលេញពីថ្នាក់គ្រប់គ្រង ហើយយល់ច្បាស់ពីសេចក្តីណែនាំ និងរក្សាការសំងាត់។ 

និតិវិធីនេះរួមមានៈ

· ផ្តល់សេចក្តីណែនាំជាជំហានៗ អំពីសកម្មភាពដែលត្រូវធ្វើនៅពេលមានបញ្ហាទាក់ទិននឹងសុវត្ថិភាព និងសុខមាលភាព របស់កុមារ

· ត្រូវយកចិត្តទុកដាក់ជានិច្ចចំពោះបុគ្គលិក និង កុមារ ដោយផ្តល់នូវពត៌មានលំអិត រឺ់ទំនាក់ទំនងពីសេវាកម្ម គាំពារកុមារ នាយកដ្ឋានសេវាកម្មសង្គម ប៉ូលីស ជំនួយសង្គ្រោះបន្ទាន់ និងសេវា ផ្តល់ពត៌មានតាមទូរស័ព្ទ ដែលមានភាពងាយស្រួល។ 

· ផ្តល់សេចក្តីណែនាំដល់បុគ្គលិកដែលទទូលខុសត្រូវអំពីការរក្សាសំងាត់ និង ការចែករំលែកព័ត៌មាន


ដើម្បីធានាថាបុគ្គលិកដែលទទូលខុសត្រូវយល់ច្បាស់អ់ពីំនិតិវិធីនៅពេលមានសញ្ញាណនៃការសង្ស័យពីការរំលោភបំពានកើតឡើងគឺ ៖

· បង្កើតនូវភាពទុកចិត្តជាមួយកុមារ

·  សុវត្ថិភាពកុមារត្រូវបានធានាអោយទាន់ពេលវេលាតាមដែលអាចធ្វើទៅបាន

·  ការប៉ះទង្គិចផ្លូវចិត្តលើកុមារ ត្រូវបានកាត់បន្ថយ ដោយកុមារអាចរៀបរាប់ពីរឿងរ៉ាវដែលបានកើតឡើង
·  ហេតុការណ៍ដែលកើតឡើងត្រូវរាយការណ៍ដោយមានភាពម៉ត់ហ្មត់បំផុត

(សូមមើលឧបសម្ព័ន្ធ ១១.២និតិវិធីការពារកុមាររបស់អង្គការការីតាសកម្ពុជា)


៦.២ សេចក្តីណែនាំលើការរាយការណ៍ និងការតបត

ការរាយការណ៍ពីហេតុការណ៍ ៖


រាល់ហេតុការណ៍ ឬ ការសង្ស័យទាក់ទងទៅនឹងការបំពានស្ថិតនៅក្នុងអតីតកាលក្តី ឬ បច្ចុប្បន្នកាលក្តី ដែលធ្វើឡើងដោយបុគ្គលិកអង្គការការីតាសកម្ពុជា និស្សិតកម្មសិក្សា បុគ្គលិកស្ម័គ្រចិត្ត ម្ចាស់ជំនួយ គណៈគ្រប់គ្រង ដៃគូ ពាក់ព័ន្ធផ្សេងៗទៀត ត្រូវរាយការណ៍ភ្លាមៗទៅដល់បុគ្គលិកផ្នែកគាំពារកុមារ តែម្នាក់គត់។ បើសិនជាករណីនោះបែរជាពាក់ព័ន្ធទៅនឹងបុគ្គលិកផ្នែកគាំពារកុមារវិញ ត្រូវរាយការណ៍ទៅដល់ប្រធាន គំរោង ឬនាយករបស់អង្គការការីតាសកម្ពុជា ឬបុគ្គលដែលទទួលខុសត្រូវជំនួស។ 

បុគ្គលគាំពារកុមារដែលទទួលបានការរាយការណ៍ ត្រូវរៀបចំឯកសារចាំបាច់ភ្លាមៗតាមដែអាច ធ្វើទៅបានដោយរួមមានពេលវេលា ទីកន្លែង និងសាក្សី ភស្តតាងក្នុងហេតុការ (ដោយប្រើទម្រង់រាយការណ៍)។  បន្ទាប់មកបុគ្គលិកគាំពារកុមារ ត្រូវមានភារៈកិច្ចរាយការណ៍ជួបប្រធានគំរោង និងនាយកស្ថានប័នដើម្បីធ្វើការអង្កេត និងសំរេចចិត្តមុនពេលបញ្ជូនទៅសមត្ថកិច្ច។ ទោះបីជាយ៉ាងណាក៏ដោយ ក្នុងករណីហេតុការបន្ទាន់ដែលត្រូវគាំពារកុមារឱ្យរួចផុតពីគ្រោះថ្នាក់នោះ ការបំពេញក្នុងឯកសារសម្រាប់រាយការណ៍អាចធ្វើតាមក្រោយក៏បាន។


ជនដែលត្រូវបានចោទប្រកាន់ដោយច្បាប់ៈ


បុគ្គលិកឬអ្នកស្ម័គ្រចិត្តដែលត្រូវបានចោទប្រកាន់ បើចាំបាច់ត្រូវផ្អាកការងារមួយរយៈសិន
កំឡុងពេលធ្វើការស៊ើបអង្កេត (១៥ថ្ងៃក្នុងច្បាប់ការងារ រឺតាមនិតិវិធីរបស់អាជ្ញធរ)។ ការសម្រេចនេះត្រូវធ្វើឡើងដោយនាយកអង្គការការីតាសកម្ពុជា។ បុគ្គលិកដែលត្រូវបានផ្អាកពីការងារទទួលបានសំណងទូទាត់ពេញលេញដូចធម្មតា។  ការចោទប្រកាន់នោះមិនត្រូវផ្តល់ដំណឹងទៅកាន់បុគ្គលដទៃឡើយដរាបណា មិនទាន់មាន សេចក្តីសម្រេចត្រឹមត្រូវចុងក្រោយទេនោះ។ 

ការស៊ើបអង្កេត

ការសម្រេចចិត្តថា តើត្រូវធ្វើការស៊ើបអង្កេតហេតុការណ៏កើតឡើងយ៉ាងដូចម្តេចនោះគួរធ្វើឡើងដោយ បុគ្គលិកផ្នែកគាំពារ កុមារ នាយកកម្មវិធី ឬថ្នាក់គ្រប់គ្រងរបស់អង្គការការីតាសកម្ពុជា។

បុគ្គលិកផ្នែកគាំពារកុមារ ឬ ថ្នាក់គ្រប់គ្រងរបស់ស្ថាប័នគួរស្វែងរកប្រឹក្សាច្បាប់ ប្រឹក្សាសេវាសង្គម ឬ   ប៉ូលីសមុនពេលធ្វើការបញ្ជូនជាផ្លូវការទៅអជ្ញាធរដែលចាំបាច់។ ប្រសិនបើសស្ថាប័នសម្រេចថារបាយការណ៏មិនត្រូវរាយការណ៍ទៅខាងក្រៅ ចាំបាច់ត្រូវធ្វើកំណត់ត្រាពីការសំរេចចិត្តិអោយបានច្បាស់    លាស់។ 

· របាយការណ៍ដែលធ្វើឡើងមិនត្រឹមត្រូវ រឺ ដោយការបង្កាច់បង្ខូចនោះ ស្ថាប័នត្រូវចាត់វិធានការណ៍តាមគោលការណ៍

· ដំណើរនៃការសម្រេចចិត្តត្រូវមានកំណត់ត្រាជាក់លាក់ទុកជាឯកសារ។

· នៅពេលករណីត្រូវបានច្រានចោលស្ថាប័នត្រូវទំនាក់ទំទងជាមួយបុគ្គលដែលបានផ្តល់ព័ត៌មាន រឺ រាយការណ៍ដើម្បីបញ្ជក់ហេតុផលអោយបានច្បាស់លាស់។ 

· បុគ្គលិក និងបុគ្គលផ្សេងៗទៀតមានសិទ្ធិពិភាក្សាជាមួយនឹងថ្នាក់គ្រប់គ្រងអង្គការអំពីកង្វល់របស់ខ្លួនពាក់ព័ន្ធទៅនឹងការបំពានកុមារ ប្រសិនបើមើលឃើញថាបុគ្គលិកគាំពារកុមារដោះស្រាយមិនត្រឹមត្រូវ និងមិនទាន់ពេលវេលា។

· បុគ្គលិកម្នាក់ៗបានយល់ច្បាស់អំពីសកម្មភាពដែលត្រូវអនុវត្ត ដោយរក្សាភាពសំងាត់ដល់ជនសង្ស័យដែលពាក់ ព័ន្ធការបំពានលើកុមាររហូតដល់ពេលច្បាប់បានកំណត់ទោស។

៧. ការអនុវត្តន៍គោលការណ៍ និងនិតិវិធីសម្រាប់គាំពារកុមារ


បុគ្គលិក ថ្នាក់គ្រប់គ្រង អ្នកស្ម័គ្រចិត្ត និងដៃគូទាំងអស់នឹងទទួលបានឯកសារថតចំលងអំពីគោលការណ៍គាំពារកុមារដែលបានរៀបចំជាខេមរៈភាសារ និងបកប្រែជាភាសារអង់គ្លេស។ ព្រមទាំងក្រមប្រតិបត្តិ និងការទំនាក់ទំនងខាងក្រៅ តារាងលំហូរនៃការរាយការណ៍ពីករណីដែលសង្ស័យដែលភ្ចាប់ក្នុងឧបសម្ព័នត្រូវបង្ហាញយ៉ាងច្បាស់សំរាប់ស្ថាប័នដើម្បីទុកជាសេចក្តីយោង។ 

គោលការណ៍គាំពារកុមាររបស់អង្គការីតាសត្រូវៈ

· ផ្សព្វផ្សាយជាសាធារណៈ និងចែកចាយយ៉ាងទូលំទូលាយ

· យល់ព្រម និងចុះហត្ថលេខាដោយថ្នាក់គ្រប់គ្រងដែលពាក់ព័ន្ធ

· ត្រូវបានគោរពដោយបុគ្គលិក និងអ្នកតំណាងដទៃទៀត

· គោលការណ៍គាំពារកុមារត្រូវបានកែសំរួល រឺ ធ្វើបច្ចុប្បន្នភាពរាល់៣ឆ្នាំ រឺ ក្នុងករណីដែល   ចាំបាច់។

៨. ការរក្សាភាពសំងាត់
ប្រព័ន្ធគ្រប់គ្រងឯកសារស្តីអំពីការគាំពារកុមារ ត្រូវបានបង្កើតឡើងនៅក្នុងអង្គការការីតាស កម្ពុជាត្រូវមានទូរឯកសារ ដែលចាក់សោសម្រាប់ទុកដាក់ព័ត៌មានជាសំងាត់ របស់បុគ្គលិកស្តីពីព័ត៌ មានទំនាក់ទំនងជាមួយបុគ្គលធានា មន្ត្រីប៉ូលីស និងសេចក្តីប្រកាសអំពីខ្លួនឯង ព្រមទាំងការស៊ើបអង្កេតពីការផ្តន្ទាទោសផងដែរ។ មានតែអ្នកគ្រប់គ្រងថ្នាក់ខ្ពស់ ឬ បុគ្គលិកដែលមានសិទ្ធិមួយចំនួនតែប៉ុណ្ណោះដែលមានសិទ្ធិអាចបើកមើលបាន។ ព័ត៌មានដែលរក្សាទុកនេះត្រូវទុកដាក់យ៉ាងសំងាត់ជាទីបំផុត។ 

៩. បទដ្ឋានស្តីពីការគាំពារកុមារ
គោលការណ៍គាំពារកុមារឱ្យមានសុវត្ថិភាពផ្តល់នូវបទដ្ឋានផ្សេងៗដើម្បីធានាឱ្យកុមារមានសុវត្ថិភាពទៅបាន។ បទដ្ឋានទាំងនោះរួមមានៈ


បទដ្ឋានទី១ :គោលការណ៍ជាលាយលក្ខណ៏អក្សរមួយស្តីពីការគាំពារកុមារឱ្យមានសុវត្ថិភាព


បទដ្ឋានទី២ :ចាប់ផ្តើមអនុវត្តគោលការណ៍


បទដ្ឋានទី៣: ការពារកុមារឱ្យរួចផុតពីគ្រោះថ្នាក់


បទដ្ឋានទី ៤: សេចក្តីណែនាំជាលាយលក្សណ៍អក្សរស្តីពីការប្រព្រឹត្តជាមួយនឹងកុមារ


បទដ្ឋានទី ៥ : ការសម្រេចបាននូវបទដ្ឋាននៅតាមទីតាំងផ្សេងៗគ្នា


បទដ្ឋានទី៦: សិទ្ធិស្មើៗគ្នារបស់កុមារក្នុងការទទួលការការពារ


បទដ្ឋានទី៧: សារទំនាក់ទំនងអំពីការថែទាំឱ្យកុមារមានសុវត្ថិភាព


បទដ្ឋានទី ៨: ការអប់រំ និងការបណ្តុះបណ្តាលស្តីពីការថែទាំកុមារឱ្យមានសុវត្ថិភាព


បទដ្ឋានទី ៩: ការអាចឈានទៅរកបាននូវការផ្តល់យោបល់ និងការគាំទ្រ


បទដ្ឋានទី១០: ការអនុវត្តន៍ និងការត្រួតពិនិត្យទៅលើបទដ្ឋាន


បទដ្ឋានទី១១: ធ្វើការជាមួយនឹងដៃគូទាំងឡាយដើម្បីសម្រេចបានបទដ្ឋាន

១០.ក្រមប្រតិបត្តិ (ផ្តោតលើសិទ្ធិកុមារ)
សេចក្តីផ្តើម


ក្រមប្រតិបត្តិនេះមានគោលបំណងការពារសុវត្ថិភាពនៃសុខមាលភាពផ្លូវកាយ និងផ្លូវចិត្តរបស់កុមារ  យុវវ័យ និងអ្នកដែលងាយរងគ្រោះដោយមិនគិតពីអាយុ(នៅក្នុងនោះសំដៅទៅលើកុមារ ឬ អ្នកដែលងាយរងគ្រោះ )ដែលបានចូលរួមនៅក្នុងកម្មវិធីថែទាំសុខមាភាពកុមាររបស់អង្គការការីតាសកម្ពុជា ហើយនិងការការពារទប់ស្កាត់ការរំលោភបំពានទៅលើកុមារ ។

គ្រប់បុគ្គលិក អ្នកស្ម័គ្រចិត្ត និងអ្នកដែលជាប់ពាក់ព័ន្ធទាំងអស់របស់អង្គការការីតាសកម្ពុជា ត្រូវបានតម្រូវឱ្យយល់ព្រម និងអនុវត្តតាមក្រមប្រតិបត្តិនេះ។ ដោយយោងទៅតាមអនុសញ្ញាស្តីពីសិទ្ធិកុមាររបស់អង្គការសហប្រជាជាតិ និងរដ្ឋធម្មនុញ្ញរបស់ព្រះរាជាណាចក្រកម្ពុជាអង្គការការីតាសកម្ពុជា នឺងបំពេញសកម្មភាពផ្តោតលើការគាំពារកុមារ ជាពិសេសរាល់ទម្រង់ផ្សេងៗនៃការរំលោភបំពានលើកុមារដូចដែលបានចែងក្នុងនិមយន័យខាងលើនិងមិនអត់អោនទោសក្នុងុករណីណាមួយបានឡើយ។ ការចាតិវិធានការ និងត្រូវបានធ្វើឡើងជាមុនលើកំហុសទាំងឡាយណាដែលអាចនឺងកើតព្រមទាំងបង្កគ្រោះថ្នាក់ដល់កុមារ និងមនុស្សដែលងាយរងគ្រោះ។ ការប្រព្រឹត្តិខុសរបស់បុគ្គលិក និងអ្នកពាក់ ពន្ឋ័លើកុមារត្រូវបានចាត់វិធានការទៅតាមគោលការណរបស់អង្គការ និងតាមច្បាប់។
ក- បុគ្គលិក និង អ្នកពាក់ពន្ឋ័មិនត្រូវៈ
· វាយធ្វើបាប ឬរំលោភបំពានផ្លូវកាយរបស់កុមារ ឬ ជនដែលងាយរងគ្រោះ ។

· ដាក់ពិន័យលើរូបរាង្គកាយកុមារ ឬ ជនដែលងាយរងគ្រោះ។

· គំរាមកំហែងប្រើអំពើហឹង្សា ឬ រំលោភបំពានលើកុមារ ឬ ជនដែលងាយរងគ្រោះ ។

· លើកទឹកចិត្តឱ្យកុមារនិងជនដែលងាយរងគ្រោះធ្វើសកម្មភាពដែលបង្កគ្រោះថ្នាក់ចំពោះកុមារខ្លួនឯងនិងអ្នកផ្សេងៗទៀត។
· បណ្តោយ ឬ ចូលរួមធ្វើសកម្មភាពជាមួយកុមារ ឬ ជនងាយរងគ្រោះនូវសកម្មភាពខុសច្បាប់ អសុវត្ថិភាព ឬ រំលោភបំពាន ។
· ឱ្យកុមារផ្តិតមេដៃឬចុះហត្ថលេខាដើម្បីជាសំអាងឬភស្តុតាងណាមួយលើបែបបទឯកសារផ្សងៗ
· ប្រើប្រាស់ លក់ ឬ ចែករំលែកគ្រឿងញៀនជាមួយកុមារ ឬ ជនដែលងាយរងគ្រោះ ។
· បង្កើតទំនាក់ទំនងស្នេហា ឬ ទំនាក់ទំនងផ្លូវភេទជាមួយកុមារ
· ប្រព្រឹត្តិ ឬ ប្រើប្រាស់ភាសារដែលជាការបញ្ចុះបញ្ចូលរួមភេទ ឬ គំរាមគំហែងកុមារឬជនដែលងាយរងគ្រោះ ។
· ឈ្លានពាន ឬ លួចមើលកុមារពេលពួកគេងូតទឹក និងដោះសំលៀកបំពាក់ ។
· ធ្វើឱ្យអាម៉ាស់មុខ បន្តុះបង្អាប់ មើលងាយ ឬ រំលោភបំពានផ្លូវចិត្តរបស់កុមារ ឬ ជនដែលងាយរងគ្រោះ ។
· ប្រើប្រាស់ភាសា ឬ ផ្តល់យោបល់មិនសមរម្យ ប្រមាថដល់កុមារ។
· ប្រើឥទ្ធិពលរបស់ខ្លួនឱ្យកុមារ ឬ ជនដែលងាយរងគ្រោះជឿលើសាសនាណាមួយ។
· ឱ្យកុមារធ្វើសកម្មភាពណាមួយដែលបំពេញប្រយោជន៍ផ្ទាល់ខ្លួនរបស់បុគ្គលិក និងមនុស្សផ្សេងទៀត ។
· បញ្ជាឬប្រើអោយកុមារទៅយកឬធ្វើអ្វីផ្សេងៗ​ត្រង់ចំនុចឬទីតាំងដែលងាយរងគ្រោះ
· មានទំនាក់ទំនងជួញដូរជាមួយកុមារ និងជនដែលងាយរងគ្រោះ ឬ ទាក់ទងទៅ និងការប្តូរលុយជាមួយកុមារ 
· រើសអើងជាមួយកុមារប្រព្រឹត្តិចំពោះកុមារនូវអាកប្បកិរិយាផ្សេងៗគ្នា ឬ លំអៀងទៅលើកុមារ ឬ ជនដែលងាយរងគ្រោះណាម្នាក់ ហើយមិនអើពើនិងកុមារផ្សេងទៀត (លើកលែងក្នុងករណីកុមារឬជនដែលងាយរងគ្រោះមានតម្រូវការពិសេសណាមួយ) ។
· យកចិត្តទុកដាក់ និងបំពេញនូវតម្រូវការជាមូលដ្ឋានរបស់គាត់។
· នៅតែឯងជាមួយកុមារ ឬ ជនដែលងាយរងគ្រោះនៅក្នុងបន្ទប់បិទជិត។ ត្រូវបើកទ្វាចំហរជានិច្ចជាកាល និង/ឬមានមនុស្សណាម្នាក់ទៀតនៅ ក្នុងបន្ទប់នោះជាមួយដែរ។
· គេងលើគ្រែតែមួយជាមួយកុមារ ឬ ជនដែលងាយរងគ្រោះ ។
· គេងនៅក្នុងបន្ទប់តែមួយជាមួយកុមារឬជនដែលងាយរងគ្រោះ(លើកលែងករណីការពារពិសេសណាមួយហើយដែលបានទទួលការអនុញ្ញាតជាមុនពីអ្នកគ្រប់គ្រងរបស់ខ្លួន និង/ឬ   ពីបុគ្គលិកការពារក្មេង ។
· នាំកុមារទៅផ្ទះរបស់ខ្លួន ឬ កន្លែងណាមួយដែលមិនជាប់ពាក់ព័ន្ធ និងការងារ ។

ខ-បុគ្គលិកនិងអ្នកពាក់ពន្ឋ័ត្រូវតែអនុវត្តទៅតាមគោលការណ៍ការពារ
     
សុវត្តិភាពកុមារ ឬជនដែលងាយរងគ្រោះ របស់អង្គការការីតាស
កម្ពុជាដូចជាៈ
· ធ្វើផែនការ និងរៀបចំការងារនិងទីកន្លែងការងារឱ្យមានសុវត្តិភាពសម្រាប់កុមារ ឬ ជនដែល
    ងាយរងគ្រោះ

· ធ្វើការពិភាក្សាពីស្ថានភាពគ្រោះថ្នាក់សំខាន់ៗដែលអាចកើតមានជាមួយនឺងថ្នាក់ដឹកនាំ 
    ឬ បុគ្គលិក ទទួលបន្ទុកការពារសិទ្ធកុមារ ។

· លើកទឹកចិត្តឱ្យកុមារ ឬ អ្នកងាយរងគ្រោះ និយាយ និងសំដែងនូវការព្រួយបារម្មណ៍អំពី
    ប្រភេទនៃការរំលោភបំពានផ្សេងៗ ។
· ត្រូវធានាថាភ្ញៀវទាំងអស់ត្រូវទទួលបានការអនុញ្ញាត្តិពីថ្នាក់គ្រប់គ្រងជាមុន
· បង្កើនទំនុកចិត្តដល់កុមារ ឬ អ្នកដែលងាយរងគ្រោះ ព្យាបាលពួកគេដោយក្តីអាណិត និង
    អាកប្បកិរិយា សមរម្យ  និយាយផ្អែមល្ហែម និងពន្យល់ឱ្យបានច្បាស់លាស់ដល់ពួកគេ។

សំគាល់ៈសម្រាប់ការអនុវត្តន៍គោលនយោបាយការពារសិទ្ឋិកុមារសូមមើលឯកសារយោងតាមកម្មវិធីនិមួយរបស់ការីតាស។

គ-បុគ្គលិកនិងអ្នកពាក់ពន្ឋ័ត្រូវប្រឆាំងតបតទៅនិងការប្រព្រឹត្តិ
· បំពានទៅលើក្រមប្រតិបត្តិតាមរយៈ

· ត្រូវតែរាយការណ៍រាល់ការពាក់ព័ន្ធទៅនឹងអាកប្បកិរិយាមិនសមស្របណាមួយ ហើយធ្វើការបង្ហាញ និងប្តឹងទៅកាន់បុគ្គលិកដែលទទួលខុសត្រូវគាំពារកុមារឱ្យបានលឿនបំផុត។ បើសិនជាវាពាក់ព័ន្ធទៅនឹងបុគ្គលិកទទួលបន្ទុកការពារកុមារ បុគ្គលិកផ្សេងទៀតត្រូវរាយការណ៍ទៅ នាយកកម្មវិធី ឬ ថ្នាក់ដឹកនាំ (តាមថានានុក្រមក្រុមទទួលបន្ទុកការពារកុមាររបស់កម្មវិធី       និមួយៗ)។

· ត្រូវរក្សារឿងនេះ គឺជារឿងសំងាត់មិនត្រូវឱ្យអ្នកផ្សេងដឹងលើកលែងតែបុគ្គលិកដែលការពារកុមារ និងនាយកកម្មវិធី ។

· មិនត្រូវធ្វើការស៊ើបអង្កេតករណីប្រឈមមុខជាមួយនឹងបុគ្គលិកជាប់ចោទ ឬ សួរសំនួរទៅកុមារដែលជាប់ពាក់ព័ន្ធដោយខ្លួនឯង ។ 


សូមកត់សំគាល់ថាប្រសិនបើបុគ្គលិកដែលទទួលបន្ទុកការពារកុមារ នាយកកម្មវិធី ឬ អ្នកគ្រប់គ្រងអង្គការការីតាសកម្ពុជា មិនបានចាត់វិធានការតាមសេចក្តីរាយការណ៍របស់បុគ្គលិក ឬ        ជនណាម្នាក់បុគ្គលិក រឺ ជននេះមានសិទ្ឋិពិភាក្សាអំពីករណីនេះជាមួយក្រុមប្រឹក្សាភិបាលនៃ អង្គការ  ការីតាសកម្ពុជា។  ក្នុងករណីដែលអ្នកទាំងនោះមិនទទួលខុសធ្វើអន្តរាគមន៍អ្នកទាំងនោះ និងត្រូវទទួលខុសត្រូវចំពោះមុខច្បាប់។


ខ្ញុំ .......................................................... យល់ព្រមគោរពតាមលក្ខខ័ណ្ឌក្នុងក្រមប្រតិបត្តិនេះ និងគោលការណ៍ ការពារកុមាររបស់អង្គការការីតាសកម្ពុជា។  ខ្ញុំបានយល់ហើយថាការបំពានណាមួយអាចត្រូវបានបញ្ឈប់ជាបន្ទាន់នៃកិច្ចសន្យាមុខតំណែង និង/ឬនូវការងាររបស់ខ្ញុំជាមួយនឹងអង្គការ និងកម្មវិធីរបស់អង្គការការីតាសកម្ពុជា។ យោងទៅតាមអនុសញ្ញាស្តីពីសិទ្ធិកុមាររបស់អង្គការសហប្រជាជាតិ ជាពិសេសការពិចារណាលើផលប្រយោជន៍របស់កុមារ ឬ ជនដែលងាយរងគ្រោះ ខ្ញុំបានយល់ហើយថា អង្គការការីតាសកម្ពុជារក្សាសិទ្ធិក្នុងការផ្តល់នូវពត៌មានដែលពាក់ព័ន្ធអំពីការប្រព្រឹត្តិរបស់ខ្ញុំទៅឱ្យអង្គការផ្សេងៗទៀតដែលធ្វើការជាមួយនឹងកុមារឬជនដែលងាយរងគ្រោះ ឬ ក៏បង្ហាញខ្លួន មុខអាជ្ញាធរ  ។ 

ហត្ថលេខា...............................................................

កាលបរិច្ឆេទ.............................................................
១១.ឧបសម្ពន្ឋ័
១១.១ ដំណើរការសម្រាប់រាយការណ៍អំពីការបំពានដែលសង្ស័យ

ក្រមប្រតិបត្តិ (ផ្តោតលើសិទ្ធិកុមារ)

តារាងផ្តល់ព័ត៌មានសម្រាប់បុគ្គលិក







ជំហានទី ១ 


ជំហានទី ២





១១.២ វិធីវាស់វែង

អង្គការការីតាសកម្ពុជាអាចសម្រេចបាននូវបទដ្ឋាននានាទាំងនោះតាមរយៈសំណួរដូចខាងក្រោម ៖ 

(ក. អនុវត្ត ខ. អនុវត្តតែម្ខាង គ. មិនអនុវត្ត)

	អង្គការការីតាសកម្ពុជា
	ក
	ខ
	គ

	១
	អង្គការការីតាសកម្ពុជាយល់ដឹងពីតួនាទីរបស់ខ្លួនយ៉ាងច្បាស់លាស់ហើយបង្ហាញទៅដល់អ្នកគ្រប់គ្នា
	
	
	

	២
	ការអនុវត្តក្រមប្រតិបត្តិរបស់បុគ្គលិក បង្ហាញថាពួកគេមាន ការប្តេជ្ញាទៅនឹង ការគាំពារកុមារឱ្យរួចផុតពីការបំពាន
	
	
	

	៣
	មានការយល់ដឹងយ៉ាងល្អអំពីអនុសញ្ញារបស់អង្គការសហប្រជាជាតិ ស្តីពីសិទ្ធិកុមារនិងសិទ្ធិ ផ្សេងៗទៀតរបស់កុមារ ហើយទាំងអស់នេះគឺជាមូលដ្ឋានយ៉ាងល្អសម្រាប់ការគាំពារកុមារនៅក្នុងអង្គការ។
	
	
	

	៤
	ប្រធាននិងបុគ្គលិកជាន់ខ្ពស់ត្រូវធានាថាមានបុគ្គលិកទទួលខុសត្រូវនៅចាំស្តាប់បញ្ហារបស់កុមារនិងផ្តល់ប្រឹក្សាដល់កុមារ ព្រមទាំងធានាថាសិទ្ធិរបស់កុមារត្រូវបានបំពេញ។
	
	
	

	៥
	អង្គការការីតាសកម្ពុជាបង្ហាញយ៉ាងច្បាស់ថាកុមារទាំងអស់មានសិទ្ធិស្មើគ្នាក្នុងការទទួលបានការគាំពារ។
	
	
	

	៦
	អង្គការការីតាសកម្ពុជាគ្រប់គ្រងការប្រព្រឹត្តរបស់កុមារនៅក្នុងរបៀបដែលមិនត្រូវបានគេ

បំពាន។
	
	
	


	គោលការណ៍ និងនិតិវិធីគាំពារកុមារឱ្យមានសុវត្ថិភាព
	ក
	ខ
	គ

	១
	អង្គការការីតាសកម្ពុជាមានគោលការណ៍ជាលាយលក្សណ៍អក្សរ ឬមានការរៀបចំធ្វើយ៉ាងណាដើម្បីឱ្យកុមារមានសុវត្ថិភាព។
	
	
	

	២
	គោលការណ៍ និងការរៀបចំនោះត្រូវមានការព្រមព្រៀងដោយថ្នាក់គ្រប់គ្រងដែលពាក់ព័ន្ធ
	
	
	

	៣
	គោលការណ៍ និងការរៀបចំនោះត្រូវបានអនុវត្តដោយបុគ្គលិកទាំងអស់
	
	
	

	៤
	មានគោលការណ៍សម្រាប់គាំពារកុមារយ៉ាងច្បាស់លាស់ដែលផ្តល់នូវសេចក្តីណែនាំជាជំហានៗទៅលើអ្វីដែលត្រូវធ្វើនៅពេលមានកង្វល់កើតឡើង ដើម្បីឱ្យកុមារមានសុវត្ថិភាព
	
	
	

	៥
	ត្រូវមានបុគ្គលិកផ្នែកគាំពារកុមារដែលតែងតាំងដោយមានតួនាទី និងិការទទួលខុសត្រូវច្បាស់លាស់
	
	
	

	៦
	និតិវិធីគាំពារកុមារត្រូវគិតពិចារណាទៅដល់កាលៈទេសៈក្នុងតំបន់ផងដែរ
	
	
	

	

	ការគាំពារកុមារឱ្យរួចផុតពីគ្រោះថ្នាក់
	ក
	ខ
	គ

	១
	មានគោលការណ៍និងនិតិវិធីឬវិធីសាស្ត្រក្នុងការជ្រើសរើសអ្នកតំណាងព្រមទាំងការប៉ាន់ប្រមាណមើលពីភាពសមរម្យក្នុងការធ្វើការជាមួយកុមារ ដោយរួមទាំងអ្នកធានា និងប៉ូលីស។
	
	
	

	២
	មានសេចក្តីណែនាំជាលាយលក្សណ៍អក្សរអំពីការប្រព្រឹត្ត និងការរៀបរាប់ប្រាប់ដល់អ្នក

តំណាង និងបុគ្គលិកទាំងអស់អំពីការប្រព្រឹត្តដែលត្រឹមត្រូវ និងមិនត្រឹមត្រូវចំពោះកុមារ។
	
	
	

	៣
	ផលវិបាកនៃការបំពានលើសេចក្តីណែនាំត្រូវតែច្បាស់លាស់និងត្រូវបានភ្ជាប់ទៅនឹងគោលការណ៍របស់ អង្គការការីតាសកម្ពុជា
	
	
	

	៤
	ត្រូវមានសេចក្តីណែនាំដោយនិយាយអំពីការប្រើប្រាស់យ៉ាងត្រឹមត្រូវនូវបច្ចេកវិទព្យា័ត៌មាន តួយ៉ាងមាន អ៊ិនធើណែត គេហទំព័រ ម៉ាស៊ីនថតឌីជីថលដើម្បីកុំឱ្យកុមារប្រឈមមុខទៅ

នឹងគ្រោះថ្នាក់។
	
	
	

	៥
	កន្លែងដែលដំណើរការ ឬផ្តល់នូវសកម្មភាពដោយរួមទាំងការថែទាំនៅផ្ទះផងនោះ កុមារត្រូវតែបានថែទាំ និងគ្រប់គ្រងបានយ៉ាងត្រឹមត្រូវគ្រប់ពេល។ 
	
	
	


	ការអនុវត្ត និងការបណ្តុះបណ្តាល
	ក
	ខ
	គ

	១
	ត្រូវមានសេចក្តីណែនាំយ៉ាងច្បាស់លាស់ទៅដល់បុគ្គលិក ដៃគូនិងអង្គការផ្សេងៗទៀត 

(ដោយរួមទាំងអង្គការផ្តល់មូលនិធិ) ស្តីពីរបៀបគាំពារកុមារឱ្យមានសុវត្ថិភាព។
	
	
	

	២
	ការគាំពារកុមារត្រូវធ្វើឡើងដោយស្របទៅតាមវប្បធម៌របស់ប្រទេស  ប៉ុន្តែក៏មិនត្រូវបណ្តាយឱ្យកុមារមានគ្រោះថ្នាក់ឡើយ។ 
	
	
	

	៣
	ត្រូវមានផែនការជាលាយលក្សណ៍អក្សរដោយបង្ហាញពីជំហានក្នុងការគាំពារកុមារឱ្យ

មានសុវត្ថិភាព
	
	
	

	៤
	គ្រប់បុគ្គលិក អ្នកស្ម័គ្រចិត្តទាំងអស់ត្រូវឆ្លងកាត់ការបណ្តុះបណ្តាលអំពីការគាំពារកុមារ ដោយរួមមាន ទាំងការណែនាំស្តីអំពីនិតិវិធី និងគោលការណ៍គាំពារកុមារផងដែរ។ 
	
	
	

	៥
	បុគ្គលិក និងអ្នកតំណាងទាំងអស់ត្រូវដឹងយ៉ាងច្បាស់ពីរបៀបកត់សំគាល់ និងឆ្លើយតបទៅនឹងកង្វល់ ពាក់ព័ន្ធនៅសុវត្ថិភាពកុមារ។ 
	
	
	

	៦
	ការងារត្រូវអនុវត្តដោយមានដៃគូទាំងអស់យល់ព្រមថាជាការប្រតិបត្តិយ៉ាងប្រសើរ ដោយផ្អែកលើ បទដ្ឋានទាំងអស់នេះ។ 
	
	
	

	

	ព័ត៌មាន និងការទំនាក់ទំនង
	ក
	ខ
	គ

	១
	កុមារត្រូវយល់ដឹងពីសិទ្ធិក្នុងការទទួលបានសុវត្ថិភាពពីគ្រោះថ្នាក់
	
	
	

	២
	បុគ្គលិកគ្រប់គ្នាសុទ្ធតែដឹងពីឈ្មោះរបស់បុគ្គលិកដែលមានតួនាទីពិសេសក្នុងការគាំពារកុមារឱ្យមានសុវត្ថិភាពនៅក្នុងអង្គការ និងរបៀបក្នុងការទំនាក់ទំនងជាមួយកុមារ។
	
	
	

	៣
	ព័ត៌មានទំនាក់ទំនងត្រូវមានរួចជាស្រេចសម្រាប់ការគាំពារកុមារ តួយ៉ាងមានទីកន្លែងដែលមានសុវត្ថិភាព អាជ្ញាធរជាតិ និងជំនួយផ្នែកសេវាកម្មជាដើម។ 
	
	
	

	៤
	កុមារត្រូវបានផ្តល់នូវព័ត៌មានពីទីកន្លែងែដលត្រូវទៅដើម្បីស្វែងរកជំនួយ និងយោបល់ផ្សេងៗទាក់ទង ទៅនឹងការបំពាន។
	
	
	

	៥
	ព័ត៌មានទំនាក់ទំនងត្រូវបានបង្កើតឡើងជាកំរិតថ្នាក់ជាតិ និងប្រចាំតំបន់ដោយរួមមានភ្នាក់ងារផ្នែក សុខមាលភាព និងការគាំពារកុមារ។
	
	
	

	៦
	សមាជិកបុគ្គលិកដែលមានតួនាទីពិសេសក្នុងការគាំពារកុមារអាចទៅរកអ្នកជំនាញផ្នែក

ប្រឹក្សាយោបល់ការគាំទ្រ និងព័ត៌មានបាន។ 
	
	
	


	ការត្រួតពិនិត្យ និងការរំលឹក
	ក
	ខ
	គ

	១
	ការរៀបចំត្រូវមានរួចជាស្រេចដើម្បីពិនិត្យមើលពីការការអនុវត្តន៏វិធានការគាំពារកុមារ

ដែលបានដាក់ឱ្យប្រើប្រាស់នៅក្នុងអង្គការការីតាសកម្ពុជា
	
	
	

	២
	មានការសាកសួរយ៉ាងទៀងទាត់ជាមួយនឹងកុមារ និងអ្នកថែទាំកុមារអំពីគោលការណ៍ 

និងការអនុវត្តន៍ដែលដាក់ឱ្យប្រើប្រាស់ ក្នុងគោលបំណងពិនិត្យមើលពីប្រសិទ្ធិភាពនៃការថែទាំកុមារឱ្យមានសុវត្ថិភាព។ 
	
	
	

	៣
	អង្គការប្រើប្រាស់ប្រព័ន្ធនៃការគាំពារកុមារដើម្បីសំរបសំរួលដល់ការអនុវត្តន៍ និងគោល ការណ៍គាំពារកុមារ។ 
	
	
	

	៤
	រាល់ហេតុការណ៍ ការចោទប្រកាន់ពីបទបំពាន និងកង្វល់ គួរត្រូវបានកត់ត្រាទុក និងពិនិត្យមើល
	
	
	

	៥
	គោលការណ៍ និងការប្រតិបត្តិគួរត្រូវបានកែសំរួលក្នុងចន្លោះពេលមួយយ៉ាងទៀតទាត់ 

តួយ៉ាងនៅរៀងរាល់ ៣ឆ្នាំម្តង។ 
	
	
	

	៦
	កុមារ និងអ្នកថែទាំត្រូវទទួលបានការផ្តល់ប្រឹក្សាអំពីគោលការណ៍ និងការប្រតិបត្តិក្នុងការ

ថែទាំកុមារឱ្យមានសុវត្ថិភាព។
	
	
	


១១.៣ សេចក្តីប្រកាសអំពីខ្លួនឯង

ឈ្មោះបុគ្គលិក....................................................................................................................................

ដូចដែលបានតម្រូវឱ្យមាននៅក្នុងគោលការណ៏ការពារកុមារ សេចក្តីប្រកាសនេះត្រូវបំពេញដោយបុគ្គលិក និង អ្នកស្ម័គ្រចិត្តទាំងអស់របស់អង្គការការីតាសកម្ពុជានិងកម្មវិធីទាំងអស់ ប្តេជ្ញាចិត្តការពារកុមារ យុវជន និងមានកាតព្វកិច្ចធានានូវភាព សមរម្យរបស់អ្នកដែលធ្វើការជាមួយកុមារ ។ ដើម្បីបំពេញការទទួលខុសត្រូវនេះ យើងសូមឱ្យអ្នកបំពេញនូវ សេចក្តីប្រកាសនេះ។ សូមបំពេញនូវតារាងខាងក្រោម និងផ្នែកផ្សេងៗទៀតដែរពាក់ព័ន្ធ។ សូមកត់សំគាល់ថាពត៌មានផ្សេងៗដែលអ្នកបានបំពេញ នៅក្នុងសេចក្តីប្រកាសនេះនិងត្រូវទុកជាការសំងាត់ ។

១. ការផ្តទ្ទាទោសកាលពីមុន


គួរដាក់បញ្ចូលនូវការផ្តន្ទាទោសផ្សេងៗដែលបានធ្វើទ្បើងដោយតុលាការ ។

	ខ្ញុំពុំដែលមានការផ្តន្ទាទោសកាលពីមុនទេ

(ទៅផ្នែកទី២) 
	

	ខ្ញុំមានការផ្តន្ទាទោសកាលពីមុន

(បំពេញខាងក្រោម) 


	


	ថ្ងៃខែឆ្នាំផ្តន្ទាទោសៈ



	តុលាកាដែលអ្នកត្រូវបានផ្តន្ទាទោសៈ



	ប្រភេទបទល្មើសៈ 



	ទោសដែលបានទទួល 



	សូមពន្យល់លំអិតអំពីមូលហេតុ និងកាលៈទេសៈដែលធ្វើឱ្យអ្នកប្រព្រឹត្តិបទល្មើស



	សូមពន្យល់លំអិតអំពីវិធីដែលអ្នកបានទទួលទោសតាមការកំណត់




	តើអ្នកបានរៀនអ្វីខ្លះពីបទពិសោធន៏របស់អ្នក? 




២. លំអិតការជាប់ទោសទាក់ទងទៅនិងអាកប្បកិរិយាលើកុមារ 

	ខ្ញុំមិនដែលបានជាប់ទោសដោយសារតែប្រើ អាកប្បកិរិយាមិនល្អចំពោះកុមារទេ (ទៅផ្នែកទី៣) 
	

	ខ្ញុំធ្លាប់បានជាប់ទោសដោយសារតែប្រើ អាកប្បកិរិយាមិនល្អចំពោះកុមារ (បំពេញខាងក្រោម) 
	


	សូមពន្យល់លំអិតៈ 




៣. ការងារសង្គម

	ខ្ញុំមិនដែលបានស្គាល់ពីសំណាក់ក្រសួងការងារសង្គម/និងក្រសួងសេវាសង្គមថាជាជន ឬអ្នកដែលនឹងអាចបង្ករគ្រោះថ្នាក់ ដល់កុមារទេ (ទៅផ្នែក៤)  
	

	ក្រសួងការងារសង្គម/និងក្រសួងសេវា សង្គមបានស្គាល់ខ្ញុំថាជាជនឬអ្នកដែល នឹង អាចបង្កគ្រោះថ្នាក់ដល់កុមារ (បំពេញខាងក្រោម)
	

	សូមពន្យល់បន្ថែម




៤. ប្រកាស

ខ្ញុំ______________________________(ឈ្មោះបុគ្គលិក) សូមប្រកាសនិងបញ្ជាក់ថាអ្វីដែលបានរៀបរាប់ខាងលើគឺថាខ្ញុំពុំដែលមានកំហុស និងត្រូវបានកាត់ទោសដោយតុលាកាពីបទឧក្រិដ្ឋ   ផ្សេងៗ ទោះបី ជានៅក្នុងប្រទេសកំណើតរបស់ខ្ញុំក្តី ឬនៅបរទេសក្តី ។ 

ខ្ញុំយល់ព្រមតាមការស្នើរសុំរបស់អង្គការការីតាសកម្ពុជា/ ___________________(ឈ្មោះកម្មវិធី)រកអ្នកធានាអៈអាង ក្នុងគោលបំណងបញ្ជាក់ពីសេចក្តីប្រកាស់ដែលបានសរសេររួមទាំងការចុះ  សើបសួរស្ថាប័នដែលពាក់ព័ន្ធ ។

ខ្ញុំយល់ព្រមជំរាបទៅ អង្គការការីតាសកម្ពុជា / _________________(ឈ្មោះកម្មវិធី) បើសិនជាខ្ញុំត្រូវបានផ្តន្ទាទោសក្នុងបទល្មើសណាមួយបន្ទាប់ពីពេលដែលខ្ញុំបានចូលមកធ្វើការជាមួយអង្គការ។  
ខ្ញុំយល់ហើយថាបើសិនជាខ្ញុំមិនបានធ្វើដូច្នេះខ្ញុំអាចនិងត្រូវគេព្យួរការងារជាមួយអង្គការភ្លាមៗហើយអាចនិងត្រូវបញ្ជូនទៅអាជ្ងាធរពាក់ព័ន្ធ ។ 

ខ្ញុំឯកភាពអនុវត្តន៏តាមគោលការណ៏ប្រតិបត្តិ និងគោលការណ៏ការពារកុមាររបស់ អង្គការ   ការីតាសកម្ពុជា។

ខ្ញុំឯកភាពអនុវត្តទៅតាមលក្ខ័ណ្ឌខាងលើហើយសូមធ្វើការបញ្ជាក់ថាពត៌មានដែលមាននៅក្នុងសេចក្តីប្រកាសនេះគឺជាការពិត និងត្រឹមត្រូវ។ 

ហត្ថលេខាៈ________________________

ថ្ងៃខែឆ្នាំៈ_________________________

១១.៤ ការគាំពារកុមារ-ទម្រង់របាយការណ៍

ប្រសិនបើអ្នកឃើញ ឬ សង្ស័យថាកុមារស្ថិតនៅក្នុងស្ថានភាពគ្រោះថ្នាក់ សូមបំពេញទម្រង់នេះឱ្យអស់ពី លទ្ធភាពទៅតាមអ្វីដែលអ្នកបានដឹងពិតប្រាកដ។ 

ថ្ងៃ ខែ ឆ្នាំបំពេញទម្រង់...............................................................................

	អំពីអ្នក

ឈ្មោះរបស់អ្នកៈ................................................................................................................................

តួនាទីរបស់អ្នកៈ.................................................................................................................................

កន្លែងធ្វើការៈ....................................................................................................................................

ទំនាក់ទំនងរបស់អ្នកជាមួយកុមារៈ........................................................................................................

អាស័យដ្ឋានសម្រាប់ទំនាក់ទំនងៈ.............................................................................................................

អំពីកុមារ

ឈ្មោះកុមារៈ.....................................................................................................................................

ភេទរបស់កុមារៈ................................................................................................................................

អាយុរបស់កុមារៈ...............................................................................................................................

អាសយដ្ឋានរបស់កុមារៈ......................................................................................................................

លេខទូរស័ព្ទ/អ៊ីម៉ែលរបស់កុមារ ៖.........................................................................................................

អាណាព្យាបាលរបស់កុមារៈ.................................................................................................................

ការងាររបស់កុមារ ៖.............................................................................................................................

អំពីការព្រួយបារម្មណ៍របស់អ្នក

តើអ្នកបានដឹងពីការព្រួយបារម្មណ៍នេះដោយរបៀបណា(ការសង្កេត/សង្ស័យ/កុមារបានប្រាប់ អ្នកដទៃបានប្រាប់)?

ការស៊ើបអង្កេតដោយផ្ទាល់

ការសង្ស័យ

កុមារប្រាប់

អ្នកផ្សេងប្រាប់

សេចក្តីលំអិត........................................................................................................................................
......................................................................................................................................................................................................................................................................................................................................................
ថ្ងៃខែឆ្នាំឬរយៈពេលកើតហេតុៈ..........................................................................................................................
..........................................................................................................................................................................

តើអ្នកណាខ្លះដែលមានជាប់ទាក់ទងទៅឧប្បត្តិហេតុដែលបានចោទប្រកាន់?

................................................................................................................................................................................................................................................................................................................................................................................................................................................................................................................................

ឈ្មោះជនដែលត្រូវបានចោទប្រកាន់ៈ.................................................................................................................

បើសិនជនជាប់ចោទជាបុគ្គលិកត្រូវប្រាប់ពីតួនាទីៈ.............................................................................................

បើសិនជាជនជាប់ចោទជាអ្នកខាងក្រៅ ត្រូវប្រាប់ពីទំនាក់ទំនងនោះ...................................................................

លក្ខណៈនៃការចោទប្រកាន់ (បើសិនជាអាចធ្វើទៅបានៈ សូមពន្យល់ពីអ្វីដែលកុមារ ឬប្រភពផ្សេងៗដែលបាននិយាយជាមួយអ្នក ហើយតើអ្នក បានឆ្លើយតបទៅគាត់/នាងវិញដោយរបៀបណា)

......................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................

តាមការសង្កេតមើលរបស់អ្នក (កុមារមានរបួស អារម្មណ៍របស់កុមារ ។ ល ។)

...........................................................................................................................................................................................................................................................................................................................................................................................................................................................................................................................................................................................................................................................................................................
ព័ត៌មានផ្សេងទៀតដែលមិនបានរៀបរាប់ពីមុនៈ......................................................................................................................................................................................................................................................................................................................................................

.....................................................................................................................................................................................................................................................................................................................................................
.....................................................................................................................................................................................................................................................................................................................................................
សកម្មភាពអន្តរាគមន៍ដែលធ្វើៈ

.....................................................................................................................................................................................................................................................................................................................................................

..........................................................................................................................................................................

បុគ្គលដែលត្រូវបានផ្តល់ដំណឹងៈ

បុគ្គលិកដែលនៅក្នុងអង្គការ

ឈ្មោះ ....................................................................តួនាទី..............................................................

ឈ្មោះ ....................................................................តួនាទី......................................................

អាជ្ញាធរ

ប៉ូលីស

ទេ

បាទ/ចាស៎

ក្នុងករណី បាទ/ចាស៎ សូមផ្តល់សេចក្តីលំអិត

....................................................................................................................................................

....................................................................................................................................................

....................................................................................................................................................

....................................................................................................................................................

ដោយអ្នកផ្សេងទៀត

....................................................................................................................................................

....................................................................................................................................................

....................................................................................................................................................

ហត្ថលេខា...................................................................

កាលបរិច្ឆេទ................................................................


១១.៥ ទម្រង់ស្នើសុំថតរូប សំលេង រឺ ថតវីដេអូ








	យើងខ្ញុំជាបុគ្គលិករបស់អង្គការការីតាសកម្ពុជាឈ្មោះ..............................................សុំអនុញ្ញាតថតរូប រឺ ថតវីដេអូ      ដើម្បីធ្វើការផ្សព្វផ្សាយតាមព័ត៌មាន       និងប្រើប្រាស់ជាសាធារណៈក្នុងគោលបំណងបំរើផល   ប្រយោជន៍សង្គមជាតិ។ អស្រ័យដូចបានជំរាបជូនខាងលើ សូមមេត្តាអនុញ្ញាតិដោយក្តីអនុគ្រោះ។


	ខ្ញុំបាទ/នាងខ្ញុំឈ្មោះ................................ជាអាណាព្យាបាលរបស់កុមារមានឈ្មោះ............................ យល់ព្រមតាមការស្នើសុំ និងសូមផ្តិតមេដៃ រឺ ហត្ថលេខាខាងក្រោមដើម្បីទុកជាភស្តុតាង។





					ធ្វើនៅ..............................ថ្ងៃទី..............ខែ..................ឆ្នាំ២០១២


							ហត្ថលេខា រឺស្នាមមេដៃ





១. កង្វល់ទាក់ទងនឹងបុគ្គលិក


​​ចូរកត់សំគាល់ថារាល់កង្វល់អំពីការគាំពារកុមានដែលទាក់ទងនឹងបុគ្គលិក  ត្រូវតែរាយការណ៍ទៅមន្ត្រីគាំពារកុមារតែម្នាក់គត់។   អ្នកអាចនឹងបំពេញទំរង់នេះមុន   ឬ   ក្រោយពេលទាក់ទងជាមួយ នឹងមន្ត្រីគាំពារកុមារ។ ដើម្បីជាការសំងាត់ទម្រង់នេះគួរត្រូវបំពេញ និងចុះហត្ថលេខារដោយខ្លួនអ្នកផ្ទាល់។     ទម្រង់ដែលអ្នករាយការណ៍នេះនឹងត្រូវបានរក្សាទុកយ៉ាងសំងាត់  និងត្រឹមត្រូវបំផុត។    ចូរកត់សំគាល់ថាបើកង្វល់របស់អ្នកពាក់ព័ន្ធជាមួយនឹងមន្ត្រីគាំពារកុមារ អ្នកត្រូវរាយការណ៌កង្វល់របស់អ្នកទៅដល់ថ្នាក់គ្រប់គ្រងរបស់អង្គការវិញ។


២. កង្វល់ទាក់ទងនឹងអ្នកខាងក្រៅ


កង្វល់អំពីការគាំពារកុមារដែលទាក់ទងទៅនឹងអ្នកខាងក្រៅតួយ៉ាងមានដូចជាមានការរំលោភ បំពានលើកុមារនៅក្នុងគ្រួសារដែលយើងធ្វើការជាមួយនោះ    យើងអាចធ្វើការពិភាក្សារបាន ជាមួយបុគ្គលិកគាំពារកុមារ និងអ្នកគ្រប់គ្រងរបស់អ្នក។      អ្នកអាចនឹងបំពេញទម្រង់នេះនៅពេលមុខ ឫ ក្រោយពេលទាក់ទងជាមួយនឹងបុគ្គលិកគាំពារកុមារ។








គណៈគ្រប់គ្រងកម្មវិធី និងស្ថាប័ន ទាំងមូល








ស៊ើបអង្កេតផ្ទៃក្នុង








អាជ្ញាធរ / ប៉ូលីស





យើងត្រូវធ្វើរបាយការណ៍អោយបានរហ័សតាមដែលអាចធ្វើទៅតាមរយៈ


ជូបផ្ទាល់	-	តាមទូរស័ព្ទ	-	តាមការសរសេរ


ប្រើប្រាស់ទម្រង់របាយការណ៍


ប្រើប្រាស់ទំរង់របាយការទូទៅ


មន្រ្តីការពារកុមារ


(សូមបញ្ចូលឈ្មោះបុគ្គលិកគាំពារកុមារ និងលេខទូរស័ព្ទ)





រក្សាកុមារអោយមានសុវត្ថិភាព





ប្រសិនបើអ្នកឃើញ ឮ សង្ស័យពីការរំលោភបំពានកុមារ





-​ បុគ្គលិក


- អ្នកស្ម័គ្រចិត្ត					


- បុគ្គលិកសហការ			


-​ អ្នកដែលធ្វើការជាមួយយើង








